
PROTOKOL O POSTUPANJU U SLUČAJU 

DOJAVE O PODMETNUTOJ 

EKSPLOZIVNOJ NAPRAVI 

I. DOJAVA 

Dojava o podmetnutoj eksplozivnoj napravi može biti: 

− telefonska; 

− pismena; 

− usmena, 

Telefonska dojava 

U slučaju telefonske dojave o podmetanju eksplozivne naprave, tokom razgovora potrebno je 

prikupiti što više podataka o mjestu podmetanja opasne naprave, vremenu aktiviranja, osobi koja 

prijeti i sl. Stoga je potrebne postaviti takva pitanja na koja sugovornik neće moći dati kratak - 

potvrdan odnosno negativan odgovor. Primjerice, sagovorniku treba postaviti sljedeća pitanja: 

− gdje se eksplozivna naprava tačno nalazi ? 

− kada će naprava eksplodirati ? 

− kako naprava izgleda ? 

− kako je naprava tempirana ? 

− zašto je naprava postavljena ? 

− kako se zovete ? 

− odakle telefonirate ? 

− kojoj organizaciji pripadate ? 

− što želite postići vašim činom ? 

 



Pismena dojava 

U slučaju pismene dojave o podmetanju eksplozivne naprave, treba voditi računa da se otisci 

papilarnih linija i tekst potreban za grafološko vještačenje ne unište.Dojava se može izvršiti i 

putem e-mail adrese škole. 

Usmena dojava 

Kod usmene dojave o podmetanju eksplozivne naprave potrebno je utvrditi u kojoj mjeri je 

moguće vjerovati osobi koja prijeti ili prenosi nečiju prijetnju. Posebnu pažnju potrebno je 

obratiti na to: 

− radi li se o psihički bolesnoj osobi ? 

− je li prijetnja izrečena šaljivim tonom ? 

− je li osoba pod utjecajem alkohola, droge i sl. ? 

Po upućivanju prijetnje o postavljenoj eksplozivnoj napravi prvo treba 

obavijestiti obližnju policijsku stanicu pozivom na broj 122.Potom obavijestiti 

Upravu škole, dežurnog profesora i spremačice. 

 

 

 

II. PROCJENA OZBILJNOSTI PRIJETNJE 

Nakon što smo obavijestili policiju o prijetnji eksplozivnom napravom, odgovorna osoba 

ustanove može na temelju ove procjene poduzeti mjere do dolaska stručne ekipe policije. U tom 

slučaju polazi se od pretpostavke da se u objektu ili prostoru nalazi opasna naprava, a svaki 

predmet koji ne pripada toj sredini može se smatrati opasnim. 

Odluku o potrebi djelimične ili potpune evakuacije osoba iz ugroženog objekta donosi 

odgovorna osoba ustanove na temelju mišljenja, prijedloga ili naredbe uposlenika policije. 

Ukoliko je odgovorna osoba ustanove na temelju vlastitog mišljenja zaključila da je evakuaciju 

potrebno provesti hitno iz jednog dijela ili čitavog objekta, ona može donijeti ovakvu odluku i 

prije dolaska uposlenika policije. 

 

 

 

 



PLAN EVAKUACIJE : 

Pošto svaku dojavu treba shvatiti kao potencijalnu prijetnju prvi korak je 

evakuacija učenika.  Za proces evakuacije su zaduženi predmetni profesor 

koji je u tom odjeljenju i dežurni profesor. Dežurni profesor će uz pomoć 

spremačica obavijestiti sve profesore koji se nalaze na nastavi, bez stvaranja 

panike i pratiti plan evakuacije. 

Spremačice su u obavezi da otvore oboja vrata na izlazu iz škole i da 

obavijeste profesora koji se u momentu dojave nalazi u fiskulturnoj sali. 

Učenici zajedno sa profesorom izlaze iz fiskulturne sale putem vrata koja se 

nalaze na bočnom dijelu sale i ne prolaze kroz hodnike škole. Izlaze na 

sigurno mjesto koje se nalazi dovoljno udaljeno od škole , kako bi i u slučaju 

eventualne eksplozije ostali nepovrijeđeni. Profesori se cijelo vrijeme nalaze 

uz učenike na mjestu evakuacije.  Evakuacija bi trebala da prođe bez panike i 

potrebno je iz škole izvoditi odjeljenje po odjeljenje. 

Kada dežurni profesor obavijesti predmetnog profesora o dojavi, zadaća tog 

profesora je da pregleda učionicu i uoči da li ima u učionici predmeta koji ne 

pripadaju tu, a mogli bi predstavljati eksplozivnu napravu. Ukoliko tako 

nešto uoči odmah sa učenicima napušta učionicu i odlazi na sigurno mjesto. 

Prvo bi trebalo evakuirati učenike koji su u učionicama na prizemlju, pa 

učionice na prvom spratu, a tek onda učionice na drugom spratu, bez 

stvaranja gužve na izlazu . Kada svi učenici i uposlenici napuste prostorije 

škole, policijski službenici pristupaju pregledu prostorija škole. Profesori i 

učenici se nalaze na sigurnom mjestu koje se nalazi dovoljno udaljeno od 

škole , kako bi i u slučaju eventualne eksplozije ostali nepovrijeđeni. 

Učenicima nije dozvoljeno da se udaljavaju od profesora i napuštaju sigurna 

mjesta. Kada policija pregleda objekat  i utvrdi da u školi nema eksplozivne 

naprave učenici zajedno sa profesorima se vraćaju na nastavu. 

 

 

III. POSTUPAK U SLUČAJU PRONALASKA SUMNJIVOG 

PREDMETA 



Ovaj postupak obuhvata niz radnji koje je potrebno poduzeti prilikom pronalaska predmeta za 

koji se opravdano sumnja da je opasan. U svakom pojedinom slučaju okolnosti pod kojima je 

predmet pronađen navode na zaključak može li pronađeni predmet biti opasno sredstvo. Razlog 

za donošenje ovakvog zaključka može biti: 

− mjesto pronalaska predmeta(predmet se ne uklapa u okoliš) 

− izgled; 

− šumovi ili miris iz predmeta i slično. 

Pronađeni sumnjivi predmet ne smiju se dirati (pomicati sa mjesta, podizati, otvarati, odvrtati, 

rezati, polijevati  vodom, stavljati nešto u njega i sl). 

Iz njegove blizine potrebno je udaljiti sve zatečene osobe. Isto je tako potrebno brzim pregledom 

okolnog prostora provjeriti postoji li u blizini još koji sumnjivi predmet ili drugi izvor opasnosti. 

Ako se sumnjivi predmet nalazi u zatvorenoj prostoriji, ukoliko je to moguće, dobro je: 

− otvoriti sva vrata i prozore; 

− isključiti električne, plinske i druge instalacije; 

− iz ugrožene zone udaljiti zapaljive i druge opasne tvari. 

Ovim se postupcima do određene mjere smanjuju posljedice moguće eksplozije i naknadne štete 

izazvane oštećenjem instalacija ili požarom. 

 

IV. POSTUPAK U SLUČAJU EKSPLOZIJE EKSPLOZIVNOG 

SREDSTVA 

Radnje koje će se poduzeti nakon eksplozije eksplozivnog sredstva ovise o okolnostima na 

mjestu događaja. U svakom slučaju potrebno je: 

− oko mjesta eksplozije odrediti krug osiguranja i iz njega udaljiti zatečene osobe; 

− obavijestiti policiju; 

− isključiti električne, plinske i druge instalacije u objektu; 

− pregledom prostora utvrditi postoje li u blizini izvori novih opasnosti; 

− otkloniti druge neposredne opasnosti po život ljudi i imovinu; 

− ne dopustiti nikakvu promjenu mjesta događaja, a o svim eventualnim promjenama 

mjesta događaja upoznati ekipu·za uviđaj; 

− obratiti pozornost na očuvanje korisnih tragova (ne odlagati odjeću na mjestu 

događaja, zabraniti pušenje, odbacivanje opušaka i drugih predmeta u krugu blokade, 

ne dirati predmete, uključivati električne sklopke, prekidače i sl, puštati vodu u WC-u 

i dr.). 

 



V. PRIJEDLOG MJERA SIGURNOSTI U ŠKOLSKIM 

USTANOVAMA 

Prva pretpostavka je plan fizičke sigurnosti objekta. Ovaj plan obuhvata čitav niz radnji: 

− danonoćan nadzor nad objektom 

− obvezno zatvaranje svih prozora u učionicama,  pogotovo onih u prizemlju, nakon 

završetka nastave; 

− utvrđivanje postojanja prozora ili vrata na objektu koji se mogu lako otvoriti 

izvana; 

− utvrđivanje postojanja razbijenih prozora, pogotovo podrumskih i onih u prizemlju 

zgrade; − utvrđivanje drugih mogućnosti ulaska u objekt (npr. preko krova ili 

podzemnim putem); 

− zaštita različitih otvora na objektu kroz koje je u unutrašnjost moguće ubaciti 

zapaljivi predmet ili eksplozivnu napravu; 

 

Jedna od najvažnijih zadaća za uposlenike ustanove bila bi da svako od njih dolaskom na radno 

mjesto obavi detaljan pregled svog radnog prostora s ciljem uočavanja bilo kakvih sumnjivih 

predmeta ili promjena u odnosu na stanje kakvo je ostalo prilikom napuštanja tog prostora 

prethodnog dana. O rezultatima pregleda potrebno je izvijestiti nadređenog, a on će o tome 

upoznati odgovornu osobu. Na ovaj način postigla bi se potpuna slika stanja sigurnosti već u 

prvih pola sata radnog vremena. 

Druga pretpostavka je plan postupanja u slučaju dojave, pronalaska ili eksplozije eksplozivnog 

sredstva. Ovim je planom potrebno odrediti: 

− odgovornu osobu ili osobe u objektu, koje će biti ovlaštene izdavati naređenja u slučaju 

posebnih okolnosti kao i njenog zamjenika. Ove osobe moraju biti u potpunosti upoznate s 

opsegom ovlasti i odgovornostima dotične zadaće; 

− prikladno mjesto odakle će odgovorna osoba donositi odluke, kao i djelotvoran način 

komunikacije sa  zaposlenima. Nadzor i komunikacija na prostorima čitavog objekta mora biti 

osigurana; 

− plan, mjesto i način evakuacije osoba iz objekta. Kada se ovakav plan jednom izradi, treba se 

periodično pregledavati i ažurirati, a osoblje odgovorno za njegovo provođenje mora biti detaljno 

upoznato s njegovim odredbama . 

